
Forskrift for godtgjerlse og dekning av utgifter for folkevalde i Fitjar 
kommune - vedteken versjon 

Heimel: Forskrifta er fastsett med heimel i lov 22.juni 2018 nr. 83 om kommuner og fylkeskommuner 
(kommuneloven) § 8-3, § 8-4, § 8-5, § 8-6, § 8-8, § 8-9 og § 8-10. 
 
§ 1. Føremål 

Forskrifta skal legge til rette for brei rekruttering til kommunale tillitsverv gjennom økonomiske 
ordningar som gjer det mogleg for alle å delta i lokalpolitikken. Forskrifta skal gjera det tydeleg 
kva for verv som er omfatta av godtgjersla, og kva kriterium som ligg til grunn for 
utgiftsdekning og godtgjering.  
 
§ 2. Verkeområde 
Forskrifta omfattar folkevalde i Fitjar kommune, med folkevalde vert forstått medlemmer av 
kommunestyre, eller personar som eit folkevalt organ har valt til eit tillitsverv i Fitjar kommune, 
eller som representant for Fitjar kommune.  
 
Tilsette som på grunn av si stilling eller verksemdsinterne verv er medlem av utval/nemnder 
har ikkje krav på møtegodtgjersle, eller andre ytingar etter denne forskrifta.  
 
§ 3.Rett til dekning av utgifter og økonomisk tap 
Den som har eit tillitsverv i Fitjar kommune, har krav på: 

a. skyss-, kost- og overnattingsgodtgjersle for reiser i samband med vervet  
b. dekking av utgifter som følge av vervet, også utgifter til andre for å utføre 
naudsynte arbeidsoppgåver, barnepass og andre omsorgsoppgåver ein i samband med 
utføring av vervet ikkje sjølv kan utføre 
c. erstatning for tapt inntekt som følge av vervet. 

Krav skal sendast politisk sekretariat så snart som mogleg og seinast innan 6 md. etter at 
kravet oppstod. Kravet skal dokumenterast. 
 
§ 4 Utmåling av utgifter  og økonomisk tap 
Godgjersle for skyss, kost og overnatting blir gitt for reiser etter KS sitt til ei kvar tid gjeldande 
reisereglement. Reise skal som hovudregel reknast etter bustadadresse, unntak skal vera 
avtalt.  
 
Legitimerte tap etter § 3 bokstav b-c vert dekka fullt ut, slik tap krev stadfesting. 
 
Ulegitimert tap etter § 3 bokstav b-c vert dekka etter eigenfråsegn, likevel avgrensa opp til kr. 
1 000,- for full dag. Det vert ikkje gjeve dekking etter § 3 bokstav b der slike arbeidsoppgåver 
vert utført av nærståande familiemedlemmer. 
  



§ 5 Ordførar 
Ordføraren er frikjøpt i 100 % stilling. Ordførar si godtgjering er fastsett til 90 % av godtgjersla 
for stortingsrepresentantar. 
 
Godtgjersla til ordføraren vert sett til 90 % av stortingsrepresentantane si godtgjersle, regulert i 
samsvar med Stortinget si regulering 1. mai kvart år. Regulering av ordførargodtgjersla skjer 
med verknad frå 1. januar året etter.  
 
Ordførar som sluttar i vervet får 1/12 av årsgodtgjersla dersom han/ho går inn i løna arbeid 
etter sluttdato, og 1/4 av årsgodtgjersla dersom han/ho ikkje har løna arbeid å gå til. Sluttdato 
vert rekna frå 31. oktober siste funksjonsåret. Retten til ettergodgjersle vert avkorta i samsvar 
med kommuneloven § 8-6, 2. ledd.  
 
Styrehonorar som ordførar har i kraft av si stilling, og der styrearbeidet for det meste vert 
utført i arbeidstida, kan føra til forkorting av ordførargodtgjersla. Spørsmålet om eventuell 
avkorting skal leggjast fram for kommunestyret dersom summen av honorara overstig kr 50 
000 per år.  
 
Ordføraren skal vera med i kommunen si gruppelivs- og ulukkesforsikring, og meldast inn i 
pensjonsordning - fellesordninga. 
 
§ 6 Varaordførar 
Varaordføraren si godtgjersle utgjer 28 % av ordførar si årlege godtgjersle, godtgjersle blir 
betalt ut per månad.  
 
Varaordførar vert meld inn i kommunen si pensjons- og forsikringsordning – fellesordninga.   
 
§ 7 Arbeidsgodtgjersle 
Godgjersle vert ytt som fast årleg godtgjersle og/eller godtgjersle per møte og skal dekka både 
førebuing og deltaking i møter. 
 

a) Fast årleg godtgjersle 

Formannskapsmedlem 5 % av ordførar si årlege godtgjersle 
Leiar utval for plan og miljø1 5,1 % av ordførar si årlege godtgjersle 
Leiar av utval for oppvekst og 
omsorg 

5,1 % av ordførar si årlege godtgjersle 

Leiar av kontrollutvalet 4 % av ordførar si årlege godtgjersle 
Medlemmer av utval for oppvekst 
og omsorg 

1,6 % av ordførar si årlege godtgjersle 

Medlemmer av utval for plan og 
miljø. 

1,6 % av ordførar si årlege godtgjersle 

Leiar i eldrerådet 1 % av ordførar si årlege godtgjersle 
Leiar i råd for funksjonsnedsette 1 % av ordførar si årlege godtgjersle 
Leiar i ungdomsrådet 0,3 % av ordførar si årlege godtgjersle 

 
Fast årleg godtgjersle ovanståande tabell blir redusert med 50 % ved deltaking i mindre enn 
1/3 av møta i løpet av kalenderåret. 

 
 
 
 
 
 
 
 
1 Leiar av utval for plan og miljø og leiar av utval for oppvekst og omsorg har rett på møtegodtgjersle i tillegg 
til fast godtgjersle 



Varamedlem som deltar i minst 1/3 av møta i løpet av et kalenderår, har rett til 50 % av den 
faste medlemen sin årlege godtgjersle etter første ledd. 

Ein varamedlem som deltar på minst 2/3 av møta, har rett til full fast godtgjersle. Fast medlem 
som deltek på mindre enn 1/3 av møta mister rett til fast godtgjersle.  
 

b) Møtegodtgjersle 

Godtgjersle per møte vert som hovudregel betalt ut etter at det ligg føre eit referat eller ein 
protokoll til møte. 
Møte i kommunestyre (alle) 1,5 ‰ av ordførar si årlege godtgjersle 
Formannskap (varamedlemmer)  1,5 ‰ av ordførar si årlege godtgjersle 
Møte i plan og miljø (alle) 1,5 ‰ av ordførar si årlege godtgjersle 
Møte i oppvekst og omsorg (alle) 1,5 ‰ av ordførar si årlege godtgjersle 
Møte i kontrollutvalet (medlem og 
varamedlem) 

1,5 ‰ av ordførar si årlege godtgjersle 

Møte i eldrerådet (alle) 1 ‰ av ordførar si årlege godtgjersle 
Møte i råd for funksjonsnedsette 
(alle) 

1 ‰ av ordførar si årlege godtgjersle 

Møte i ungdomsrådet (alle) 0,4 ‰ av ordførar si årlege godtgjersle 
Administrasjonsutval 
(varamedlemmer) 

1 ‰ av ordførar si årlege godtgjersle 

Andre utval, råd og nemnder 1 ‰ av ordførar si årlege godtgjersle 
Oppretta adhoc utval 1,5 ‰ av ordførar si årlege godtgjersle 

 
Faste medlemmer av formannskap og administrasjonsutval har ikkje krav på møtegodtgjersle. 
Leiar i kontrollutvalet har berre fast godtgjersle og ikkje møtegodtgjersle per møte i 
kontrollutvalet. 
 
Frikjøpte ombod har som hovudregel ikkje rett på møtegodtgjersle. 
Det vert normalt ikkje betalt møtegodtgjersle for to møter med samanfallande innkalling. 
 
For digitale møter vert møtegodtgjersle redusert til  50 % av ordinær godtgjersle for same 
møte. Tilsvarande gjeld for særskilt korte møter som er prega av at det berre er trong for eit 
formelt vedtakspunkt. Ordførar tar stilling til godtgjersle for særskilt korte møter 
 
Dersom ein deltek på to eller fleire etterfølgjande møte same dagen, med i hovudsak same 
saker på saklista, kan ein berre krevja møtegodtgjersle for eitt møte. 
 
For møter med skriftleg gjennomføring vert møtegodtgjersle redusert til 25 % av ordinær 
godtgjersle for same møte. 
 
Det vert ikkje gjeve særskilt godtgjersle for medlemer i valstyret så lenge dette er 
personidentisk med formannskapet. Det vert ikkje gjeve godtgjersle for deltaking i røystestyre. 
Leiar og nestleiar i røystestyre får likevel godtgjersle for å møta på orienteringsmøte for 
røystestyreleiarar. 
 
§ 8 Andre ytingar 

Fitjar kommune held mobiltelefon for ordførar. Dersom folkevalde har særskilte 
telefonkostnader i samband med utøving av vervet sitt kan dette dekkjast av kommunen etter 
eigenfråsegn. 
 
§ 9 Utbetalingstidspunkt 

Ordførar si godtgjersle vert utbetalt månadsvis. Godtgjersler elles vert utbetalt i desember. Det 
kan betalast ut akontogodtgjersle etter punkt 2, 3, 4 1) og 4 2) i juni månad. 
Ordførargodtgjersle per 1. januar vert lagt til grunn for berekning av dei andre godtgjerslene i 
utbetalingsåret.  
 



Godtgjersla vil som hovudregel gjelda perioden 1. desember til 31. november. Godtgjersle for 
nytt kommunestyre vert likevel utbetalt fyrste gang i desember etter valåret.  
 
§ 10 Permisjonar 

Folkevalde som har eit tillitsverv som si hovudsysselsetting, har etter søknad rett til permisjon i 
samsvar med arbeidsmiljølova § 12-1 til § 12-10, § 12-12 og § 12-15. 

Søknad om permisjon blir avgjort av kommunestyret. 

Under permisjonen beheld den folkevalde godtgjering i inntil to veker, med mindre han eller ho 
gjer avkall på den. Under svangerskapspermisjon, omsorgspermisjon, fødselspermisjon, 
foreldrepermisjon og ved barns og barnepassars sjukdom har den folkevalde rett til å behalde 
godtgjeringa etter same reglar som gjeld for tilsvarande permisjonar for tilsette i kommunen. 
 

§ 11 Tolkingsspørsmål 

Krav som fell vanskeleg å etterkoma, og/eller treng prinsipiell avklaring, skal leggjast fram for 
formannskapet. 
 

§ 12 Ikraftsetjing 

Forskrifta trer i kraft 1. juli 2025. 
 
 
 
 
 
Med helsing  
 
 
Steinar Dalland 
kommunedirektør 

